
                                                                                                  Ամփոփ նյութ 

«ՄՈԲԻԴՐԱՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԿԱՏՄԱՄԲ 
ՊԱՏԱՍԽԱՆԱՏՎՈՒԹՅԱՆ ՄԻՋՈՑՆԵՐ ԿԻՐԱՌԵԼՈՒ ՄԱՍԻՆ 

 
Հայաստանի Հանրապետության կենտրոնական բանկի նախագահի 

որոշմամբ «ՄՈԲԻԴՐԱՄ» ՓԲԸ նկատմամբ կիրառվել են պատասխանատվության 
միջոցներ` վճարահաշվարկային կազմակեպությունների գործունեությունը 
կարգավորող իրավական ակտերի պահանջների խախտումներ թույլ տալու համար: 
 
 Ստորև ներկայացված է որոշման վերնագիրը և եզրափակիչ մասը: 
---------------------------------------------------------------------------------------------------------- 

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀԻ 
ՈՐՈՇՈՒՄ 

14.12.2020թ. ԹԻՎ 1/662Ա 
 

«ՄՈԲԻԴՐԱՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԿԱՏՄԱՄԲ 
ՊԱՏԱՍԽԱՆԱՏՎՈՒԹՅԱՆ ՄԻՋՈՑՆԵՐ ԿԻՐԱՌԵԼՈՒ ՄԱՍԻՆ 

 
ՈՐՈՇՈՒՄ ԵՄ . 

 
1. Սույն որոշմամբ նկարագրված խախտումները թույլ տալու համար 

Կազմակերպության նկատմամբ կիրառել նախազգուշացում` սույն կետով 
հաստատված ծրագրով նախատեսված և այլ միջոցառումներ իրականացնելու 
հանձնարարականով, այդ թվում՝ հանձնարարականների կատարման արդյունքների 
մասին կատարումից հետո 10 օրյա ժամկետում գրավոր ՀՀ կենտրոնական բանկին 
հայտնելու հանձնարարականով` կցելով դրանք հիմնավորող փաստաթղթեր:  

 
Միջոցառումների ծրագիր 

 Հանձնարարականի (միջոցառման) նկարագրությունը Հանձնարարականի 
կատարման  
առավելագույն ժամկետ 



1. Կարճաժամկետ՝ առաջիկա 1 տարվա և երկարաժամկետ՝ առաջիկա 3 
տարվա տեսլականների հիման վրա կազմել հստակ ռազմավարական 
ծրագիր և ներկայացնել Կենտրոնական բանկ  
 

Մինչև 2021 թվականի 
հունվարի 31-ը 
 

2. Համաձայն «Բաժնետիրական ընկերությունների մասին» օրենքի 43-րդ 
հոդվածի 3-րդ կետի՝ հայտարարել և սահմանված կարգով գրանցել 
Կազմակերպության կանոնադրական կապիտալի նվազեցումը:   
 

Մինչև 2021 թվականի 
հունվարի 31-ը 
 

3. Ապահովել՝ «Վճարահաշվարկային համակարգերի և վճարահաշվարկային 
կազմակերպությունների մասին» ՀՀ օրենքի 23-րդ հոդվածի 1.1 կետի 
պահանջները:  

Մինչև 2021 թվականի 
հունվարի 31-ը 
 

4. Կազմակերպության կողմից Կենտրոնական բանկ ներկայացվող 
հաշվետվությունների (այդ թվում՝ թիվ 03 հաշվետվության «Ընդհանուր 
կապիտալի նվազագույն չափի տնտեսական նորմատիվը և նորմատիվի 
հաշվարկի մեջ ընդգրկվող ցուցանիշներն ըստ օրերի» ենթաբաժնի) 
կազմում և հաշվետվություններում տվյալների արտացոլում՝ համաձայն 
Կանոնակարգ 17/03-ով սահմանված պահանջների: 
 

           
Այսուհետ 

Համաձայն Կանոնակարգ 17/03-ի 29-րդ կետով սահմանված 
պահանջների՝ արտաքին աուդիտի եզրակացությամբ հաստատված 
տարեկան ֆինանսական հաշվետվությունների և ՀՀ կենտրոնական բանկ 
ներկայացվող համապատասխան հաշվետվությունների տողերում 
արտացոլված մեծությունների միջև 5%-ից ավել շեղման առկայության 
դեպքում Կազմակերպության կողմից Կենտրոնական բանկ 
բացատրության ներկայացում: 

Այսուհետ 

 
2. Սույն որոշումն ուժի մեջ է մտնում Կազմակերպություն մուտքագրվելու կամ 

Կազմակերպության՝ սահմանված կարգով լիազորված անձին հանձնելու օրվան 
հաջորդող օրվանից:  

3. Սույն որոշումը երկամսյա ժամկետում կարող է բողոքարկվել Հայաստանի 
Հանրապետության օրենսդրությամբ սահմանված կարգով:  



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԵՆՏՐՈՆԱԿԱՆ ԲԱՆԿԻ ՆԱԽԱԳԱՀ՝                                 ՄԱՐՏԻՆ ԳԱԼՍՏՅԱՆ 

 
 


